
INVITASJON TIL 

”EG BYGGJER MEG EIN BÅT”

Eit undervisningsopplegg for 

6. klassesteget 

i Sunnhordland 

Som i fjor og året før, samarbeider Sunnhordland Museum med Forum For Oppvekst i Sunnhordland (FOS) om ein undervisningsturnè med kystkultur som tema. I fjor fekk elevar i Stord, Bømlo og Sveio tilbod om å vera med, i år går invitasjonen til Fitjar, Kvinnherad og Etne. 

Opplegget har blitt vel tatt i mot både av elevar og lærarar, og fått mykje merksemd elles i media og i utlandet. Nøkkelen til denne suksessen er nok den unike kombiniasjonen av pedagogisk men humoristisk teater, allsong med banjo som fyrrig akkompangement, m.m., og at elevane får vera aktive og byggja opp ein færing i halv målestokk, og laga ein nøkkelhaldar som dei får med seg heim. 

Opplegget er bygd opp av fylgjande element: 

1. Lokalhistorie og båtbyggjartradisjonar: Kva har føregått på denne staden opp i gjennom åra år det gjeld båtbygging? Kva er att i dag? 

2. Skodespel om båtbyggjaren: Humoristisk og pedagogisk om tida kring 1870, kva materiale ein brukte til båtbyggjing, ulike båttypar, etc.

3. Song om båtbyggjeprosessen: Spesiallaga song som forklarer bruk av emne frå skogen, og namn på deler i båten, etc. Elevane får vera med og syngja, og læraren får kopi av teksten. 

4. Forteljing frå barnelitteraturen: Framføring av bearbeidd forteljing frå Johannes Heggland sin ungdomsroman Syllfest frå serien ”Seglet og vinden”, som tek for seg hendingar i båtbyggjarmiljø langs fjordane i Sunnhordaland. 

5. Arbeidsstasjonar:

a. Båtbyggesett: 8-10 elevar får i oppgåve å byggja opp eit byggjesett av ein færing i målestokk 1:2 , der halsabordet alt er festa til kjøl og stamn. Dei må ved hjelp av skorer (lange lister som spreier ut borda) sette på børebord og ripebord. Byggesettet har raske løysingar for feste, så vi klinkar ikkje her, men både ripe, tofter, tiljer og keipar må settast på. Ansvarleg: Bjørn Arve Lunde (bygningvernkonsulent/prosjektutviklar)

Klinking og boring: For at elevane skal få prøva ut fleire av verktya som var i bruk ved båtbyggjing og forstå den grunnleggande byggeteknikken, får dei utdelt ein 25 cm trepinne der eit spor allereie er fresa ut for nøkkelringen. Dei set inn ein tapp i sporet, borar hol til naglen med ein navar, og klinkar i ein koparnagle. Ansvarleg: Astrid Elin Lønning (undervisningsleia/dramapedagog)

c. Spikking og pussing: Den firkanta pinnen skal no gjerast rund, og dei får utdelt kniv til spikking. Deretter pussar dei han glatt med sandpapir. Ansvarleg: Læraren
Alt i alt tek seansen 1 ½ time.

Kostnad: FOS sponsar noko av utgiftene til materiale, medan skulane dekkjer 10,- pr. elev. Elles kostar ikkje undervisningsprosjektet skulane noko. De får med dykk giro etter undervisningsøkta. 

Påmelding: Me tenkjer at tilbodet blir gjennomført i veke 19 og 20, med to gjennomføringar pr. dag, maks fire dagar pr. veke. Me vil gjerne ha ei tilbakemelding frå kvar kommune om antal klassar og elevar og spelestadar. Me kan ha maks 30 elevar. Vi sender om litt ut eit oppsett med fordeling av dag og tid, men tek gjerne imot innspel frå dykk allereie no med tanke på skyss og andre omsyn. Me kjem gjerne på vitjing til kvar kommune og de må tilretteleggja ein egna spelestad, gjerne i eit relevant miljø, innomhus då båten ikkje toler vatn.

Kontaktperson: Johanne Tvedten, undervisningsleiar. Tlf. 97187186 eller 

e-post: jot@sunnhordland.museum.no
Då ser vi fram til å møte elevane, og ta dei med på ein aktiv og spanande opplevingsdag, med fokus på eit gamalt med levande handverk!

Beste helsing 

Johanne Tvedten og Bjørn Arve Lunde

Stord 09.01.09

